
ՀՀ փոխվարչապետ Մհեր Գրիգորյանի գրասենյակի կողմից ներկայացված առաջարկությունները.

1. Ենթադրվում է, որ ԽԵԿ-երի համարակալումը և հաշվառումը լինելու է մշտական գործընթաց: Ինչ միջոցների հաշվին է իրականացվելու սույն գործընթացը հետագա տարիներին, Ծրագրի ավարտից հետո, սկսած 2024թ.: Ցանկալի է ունենալ ԽԵԿ համարակալման և հաշվառման համակարգի պահպանման և շահագործման ֆինանսական գնահատական: Ընդհանուր առմամբ, ցանկալի է ունենալ միջոցառումների ծրագիրը մինչև 2023թ. և 2023թ. հետո: Տպավորություն է, որ 2023թ. հետո ԽԵԿ համարակալման և հաշվառման գործընթացի հարատևությունը ռիսկի տակ է:
Հայաստանի Հանրապետությունում խոշոր եղջերավոր կենդանիների համարակալման և հաշվառման ծրագրի (այսուհետ՝ Ծրագիր) 2020-2023 թվականների բյուջեն կազմում է շուրջ 1.44 հազ ՀՀ դրամ, որից՝ շուրջ 750 մլն ՀՀ դրամն անհրաժեշտ է մեկնարկային տարում՝ հաշվի առնելով, որ տվյալ ժամանակահատվածում իրականացվելու է ԽԵԿ ամբողջ գլխաքանակի համարակալում և հաշվառում։ Այնուհետև, ինչպես Ծրագրի մեկնարկային տարվան հաջորդող տարիներին, այնպես էլ՝ 2023 թվականից հետո ԽԵԿ համարակալման և հաշվառման գործընթացն իրականացնելու նպատակով անհրաժեշտ է տարեկան շուրջ 230 մլն ՀՀ դրամ, սակայն կախված հանրապետությունում անասնագլխաքանակի և/կամ պարագաների արժեքի տատանումներից, հաշվարկված գումարները կարող են փոփոխվել։
Հաշվի առնելով, որ ԽԵԿ-ի շարժը (ծին, սպանդ, ներկրում, արտահանում և այլն)  կրում է անընդհատ բնույթ, իսկ կենդանիների և ճյուղից ստացված արտադրանքի (սննդամթերք և հումք) հետագծելիության ապահովումը վերահսկողական անհրաժեշտ գործիք, ապա ԽԵԿ համարակալման և հաշվառման համակարգը ենթադրում է երկարաժամկետ գործարկում։ Միաժամանակ, Ծրագրի հաշվետու ժամանակահատվածում իրականացված մոնիթորինգի արդյունքների վերլուծությունից նոր պարզ կլինի հետագայում ԽԵԿ համարակալման և հաշվառման կազմակերպումն ամբողջապես պետական բյուջեի կամ մասնակի տավարաբուծությամբ զբաղվող ֆիզիկական և իրավաբանական անձանց միջոցների հաշվին իրականացնելու հնարավորությունը։

2. Նախագծի 33-րդ կետի համաձայն՝ Ծրագրի ավարտից հետո ԽԵԿ համարակալման և հաշվառման գործընթացը պետք է իրականացվի տավարաբուծությամբ զբաղվող ֆիզիկական և իրավաբանական անձանց նախաձեռնությամբ՝ վերջիններիս ներկայացրած հայտերի հիման վրա: Առաջարկում ենք նշել, թե ինչ սանկցիաներ կարող են կիրառվել շահառուների նկատմամբ, եթե վերջիններս ԽԵԿ համարակալման հայտեր չներկայացնեն: 
Առաջարկն ընդունվել է, Ծրագրի 33-րդ կետը լրամշակվել է․
«Տավարաբուծությամբ զբաղվող ֆիզիկական և իրավաբանական անձանց մոտ չհամարակալված և չհաշվառված ԽԵԿ-ը չի ընդգրկվի Գյուղատնտեսական կենդանիների պատվաստում ծրագրի շրջանակներում իրականացվող կանխարգելիչ և ախտորոշիչ միջոցառումներին, վերջիններիս մասով չեն տրամադրվի Հայաստանի Հանրապետության կառավարության 2010 թվականի հոկտեմբերի 21-ի 1499 թվակիր որոշմամբ սահմանված անասնաբուժական համապատասխան ձևաթղթերը (վկայականներ, սերտիֆիկատներ), իսկ տնտեսավարողները հնարավորություն չեն ունենա օգտվելու գյուղատնտեսության ոլորտի պետական օժանդակության ծրագրերից»։

3. Նախագծի հավելվածի 37-րդ կետից պետք է ենթադրել, որ ոչ բոլոր մարզային խմբերն են ապահովված համակարգիչներով՝ ԱՆԻ ՊԱՍ տեղեկատվական համակարգ մուտք գործելու համար: Առաջարկում ենք ներկայացնել՝ մարզային խմբերի համակարգիչներով հագեցվածության ընդհանուր պատկերը և պլանավորել, որ որոշակի ժամանակ անց նշված խնդիրը կստանա ամբողջական լուծում:
Տեղեկացվում է, որ ներկայումս «Գյուղատնտեսական ծառայությունների կենտրոն» ՊՈԱԿ-ի կողմից իրականացվում է համաճարակաբանների և «Գյուղատնտեսական կենդանիների պատվաստում ծրագրի» շրջանակներում քաղ-իրավական հիմունքներով ծառայություններ մատուցող անասնաբույժների համակարգիչներով ապահովվածության գույքագրում, հետագայում վերջիններիս համապատասխան թվային տեխնիկայով զինելու նպատակով (համակարգիչներ, «խելացի» հեռախոսներ, սկաներներ)։
Բացի այդ, հետագայում ՀՀ մարզերում անասնաբուժական միջոցառումների և գյուղատնտեսական կենդանիների համարակալման ու հաշվառաման աշխտանքներ իրականացնող աշխատանքային խմբերի ձևավորման նպատակով հայտարարվող մրցույթին, որպես պարտադիր պահանջ կսահմանվի նաև համակարգչային համապատասխան տեխնիկայի առկայությունը։

4. Նախագծի հավելվածի 41-րդ կետում նախատեսված է, որ կենդանիների համարակալման և հաշվառման տեղեկատվական համակարգը հասանելի է լինելու նաև ոլորտային հասարակական կազմակերպությունների և հիմնադրամների համար: Առաջարկում ենք հստակեցնել, թե ինչպես կամ ինչ սկզբունքով են որոշվելու ոլորտային ՀԿ-ները և հիմնադրամները, ինչպես նաև պարզաբանել, թե ի՞նչ նպատակ է հետապնդում վերջիններիս՝ տեղեկատվական համակարգին հասանելիություն տալը: 
Կանոնադրությամբ սահմանված անասնաբուծության, անասնաբուժության և/կամ կենդանական ծագման մթերքի արտադրության (վերամշակման), կերարտադրության, ինչպես նաև սննդամթերքի անվտանգության գործունեություն իրականացնող ոլորտային հասարակական կազմակերպություններին և հիմնադրամներին («Հայաստանի ազգային ագրարային համալսարան» Հիմնադրամ, «Ագրոբիզնեսի և գյուղի զարգացման կենտրոն (CARD)» հիմնադրրամ, «Ռազմավարական զարգացման գործակալություն (SDA)» ՀԿ, «Ֆերմերների ազգային միավորում» ՀԿ, «Անասնաբույժների ազգային ասոցիացիա» ՀԿ, «Տոհմային կենդանիների անասնաբույծների ասոցիացիա» ՀԿ, «Միս ու կեր արտադրողների և անասնաբույծների ասոցիացիան» ՀԿ, «Իրազեկ և պաշտպանված սպառող» ՀԿ և այլն) կտրվի Համակարգից որոշակի տեղեկատվություն (ըստ ՀՀ մարզերի ԽԵԿ գլխաքանակ, նախրի շարժ, անասնաբուժական միջոցառումներ, ԽԵԿ ցեղ/ցեղայնություն, մսի իրացված գլխաքանակ և այլն) ստանալու հնարավորություն՝ աշխատանքների թափանցիկության ապահովման, ոլորտային վերլուծությունների իրականացման, ինչպես նաև բացահայտված խնդիրների լուծման, ճյուղի ու ենթակառուցվածքների զարգացման վերաբերյալ լիազոր մարմին համապատասխան առաջարկությունների ներկայացման նպատակով։

5. Հավելվածի 41-րդ կետում նախատեսված է, որ սպանդանոցները՝ սահմանված արտոնությունների շրջանակներում ունենալու են Համակարգում տվյալների մուտքագրման իրավասություն։ Առաջարկում ենք պարզաբանել, թե ինչ արտոնությունների մասին է խոսքը: Բացի այդ, առաջարկում ենք համապատասխան պարտականություններ ամրագրել սպանդանոցների համար, եթե վերջիններիս վերապահվում է ԱՆԻ ՊԱՍ Համակարգում տեղեկություններ մուտքագրելու իրավասություն: 
Սպանդանոցների կողմից Համակարգից որոշակի տեղեկատվության հասանելիության հետ մեկտեղ (մթերված կենդանու վերաբերյալ տեղեկատվության համապատասանության ճշգրտման նպատակով), որպես արտոնություն է դիտարկվում սպանդանոց ընդունված ԽԵԿ վերաբերյալ սահմանափակ տեղեկատվության, մասնավորապես՝ սպանդի ենթարկված կենդանու անհատական համարը Համակարգ մուտքագրելու հնարավորությունը։ Բացի այդ, հիմք ընդունելով Հայաստանի Հանրապետության կառավարության 2010 թվականի հոկտեմբերի 21-ի 1499 թվակիր որոշման 2-րդ հավելվածով հաստատված՝ «Անասնաբուժական վկայական 5-րդ Ձևը» և գյուղատնտեսական կենդանիների համապետական սպանդանոցային մորթի անցումը, ապա սննդամթերքի անվտանգության ապահովման տեսանկյունից նշված գործընթացը հանդիսանում է արտադրություն-իրացում ողջ շղթայի վերահսկման կարևոր բաղադրիչ։
Միաժամանակ, համապետական սպանդանոցային մորթի անցման պարագայում սպանդանոցների Համակարգին առնչվող իրավասություններն անհրաժեշտության դեպքում կսահմանվեն համապատասխան իրավական ակտերի լրացումների, հրահանգների և գործողությունների ստանդարտ ընթացակարգերի միջոցով։

6. Նախագծի հավելվածի 45-րդ կետում առաջարկում ենք կարգավորել, թե ինչպես են հետագայում օգտագործվելու ստացված հաշվետվությունները, արդյոք դրանք ամփոփվելու են և այլն: Բացի այդ, առաջարկում ենք հստակեցնել հաշվետվությունների ներկայացման ժամկետները, օրինակ՝ յուրաքանչյուր ամսվա համար, մինչև հաջորդ ամսվա 15-ը:
Ծրագրի մոնիթորինգի ապահովման, պլանավորված և փաստացի իրականացված միջոցառումների համադրության, ինչպես նաև խնդիրների բացահայտման և դրանց լուծումների առաջադրման նպատակով նախատեսվում է ամենամսյա տեղեկատվության ներակայցում Նախարարություն՝ հավետվության տեսքով, որի ձևը և ներկայացման ժամկետները կսահմանվի Նախարարության և ՊՈԱԿ-ի միջև կնքվող տվյալ Ծրագրի մասով ծառայությունների մատուցման դրամաշնորհային պայմանագրի հավելվածում։

7. Առաջարկում ենք պարզաբանել Աղյուսակ 6-ի 3-րդ կետում նշված գրանցամատյանների մասին դրույթը, ինչ գրանցամատյանների մասին է խոսքը:
«Անասնաբուժության մասին» ՀՀ օրենք, հոդված 15-րդ, 1-ին կետ, 11-րդ ենթակետ՝  «կենդանիների համարակալում, հաշվառում, ինչպես նաև սույն օրենքով և այլ իրավական ակտերով սահմանված` կենդանիների անձնագրերի, կենդանիների հաշվառման և անասնաբուժական միջոցառումների գրանցամատյանների վարում»; հոդված 17-րդ, 1-ին կետ, 2-րդ ենթակետ՝ «կենդանիների հաշվառում, համարակալում, ինչպես նաև սույն օրենքով և այլ իրավական ակտերով սահմանված` կենդանիների անձնագրերի, կենդանիների հաշվառման և անասնաբուժական միջոցառումների գրանցամատյանների վարում»։


ՀՀ կառավարության ֆինանսատնտեսագիտական վարչության առաջարկությունները․

1. Կարծում ենք, որ չի կարող ՊՈԱԿ-ի ստեղծումը լինել ծրագրի կատարման և առաջնային պայման, չնայած այն հանգամանքին, որ ՊՈԱԿ-ը արդեն իսկ ստեղծվել է և ծրագիրը նախատեսվում է կատարել ՊՈԱԿ-ի միջոցով: ՊՈԱԿ-ի ստեղծման հիմնավորումների մեջ համենայն դեպս նշված էր որ վերջինս ստեղծվում է համարակալման ծրագրի իրականացման համար: Առաջարկում ենք հանել այս կետը:
Առաջարկն ընդունվել է։

2. Նշված խմբագրությամբ ստացվում է, որ Հանրապետությունում կա ընդամենը 579,256,000 գլուխ ԽԵԿ (576 մլն), այդ թվում 251 մլն կով, անհրաժեշտ է խմբագրել։
Ծրագրում կատարվել է համապատասխան փոփոխություն։

